
				આ પાનું પ્રમાણિત થઈ ગયું છે.

એને મુરશિદો મળ્યા






શકરા-બાજના શિકારમાં સમળી શું જાણે ?

વાંઝણી શું જાણે પુત્ર માટેના વલવલાટ ?

દીવાનું જતન કરગઠિયું શું જાણે ?

માખ શું જાણે પતંગિયાનું અગ્નિસ્નાન ?

જેને જ્યારે અનુભવ થાય છે ત્યારે જ તે જાણે છે.






ઉપર આપ્યું છે તે કાશ્મિર દેશની પુરાતન લોક-
કવિતાના એક ઊર્મિગીતનું ભાષાન્તર છે. હવે એનું
અસલ જોઈએ :—





શાહ્ની હુન્દ શિકાર ગન્થ કવ ઝાનિ,

હન્થ કવ ઝાનિ પોત્રય દયુઅદ,

શમા હુક માનિ લશ કવ ઝાનિ,

મછ કવ ઝાનિ પમ્પર સોઝ,

યેલી યેસ બનિ તેલિ સુય ઝાનિ.






શબ્દો પરિચિત નથી લાગતા? ઝાનિ (જાણે,) ઘુઅદ
(દોહદ), હુન્દ (છઠ્ઠી વિભક્તિનો ગુજરાતી પ્રત્યય). મૂળની
ભાષા-રચના અને ભાવ-નિરૂપણ શેલીને મનમાં હજુ
વિશેષ ઘૂંટીએ —:





મલ વોન્દી ઝોલુમ

જિગર મોરૂમ

